
भूमिका
मत्तीको पुस्तक
   
अमेरिकाको प्रशिद्ध अपाङ्ग धावक रिक होयट जन्मेको बेलामा उनको नाल उनको घाँटीमा बेरिएर जन्मेका थिए। उनि निस्सासिएर मर्न लागेका थिए। त्यसले गर्दा उनको मश्तिष्कमा यस्तो असर भयो कि उनि अपाङ्ग भएर हात खुट्टा चलाउन सकेकनन्। धेरै महिनापछि चिकित्सकहरूले होयटको परिवारलाई यो सल्लाह दिए कि यदि रिक होयटलाई बचाउने हो भने जीवनभर सास दिने मशिन र सरकारी अस्पताल र त्यसको हेरचाहमा उनि रहनुपर्छ।
  
अमेरिकाको प्रशिद्ध खेलाडी पत्रिका स्पोर्टस् इलस्त्रेटेडमा जुन २०,२००५मा छापिएको रिक रेलीको लेखमा 'तर होयटको परिवारले डाक्टरहरूको सल्लाहलाई स्वीकार गरेन।" भनेर लेखियो। 'ती परिवारले रिकका आँखाहरू कोठाभरि चहारेको देखे। जब रिक एघार वर्ष भए तब रिकका आमाबाबुले उनलाई अमेरिकाकै प्रख्यात टफ्ट बिश्‍वविद्यालयको इन्जिनियरिङ्ग बिभागमा लगे र त्यस विश्‍वबिद्यालयका वैज्ञानिकहरूले रिकलाई बोल्नको निम्ति केही गर्न सक्छन् कि भनेर तिनीहरूलाई सोधे।
    
"अहँ" ती वैज्ञानिकहरूले रिकका बुबाआमालाई जवाफ दिए "उसको मगजमा कुनै नशा पनि चलेको छैन।"
     
"ठीकै छ। तर उसलाई केही ठट्टा कुरा गर्नुहोस्" भनेर रिकको बुबाले ती वैज्ञानिकहरूलाई चुनौती दिए। जब ती वैज्ञानिकहरूले रिकलाई केही ठट्टा कुरा गरे त उनि बोल्न नसकेतापनि हाँसे। त्यसको अर्थ उनको मगजमा धेरै कुरो चलिरहेको थियो।"
     
अनि तिनीहरूले रिकलाई "कम्प्युटर जडान गरिदिए जसले उनलाई चलाउँथ्यो। उनि आफ्नो टाउकोनिर जोडिएको तारको भरले कम्प्युटर चलाउन सक्ने भए। त्यसको फलस्वरुप उनि अरूसँग कम्प्युटरको माध्यमबाट कुराकानी गर्न सक्नेभए। त्यस अत्याधुनिक उपकरणको सहयोगले रिकले नयाँ जीवन पाउन सकेका थिए। नयाँ जीवनमा उनले आफ्नो बुबाको सहयोगले डगुर्न सक्ने भए। अनि केही वर्षमै उनको बुबा, डिकले उनलाई परोपकारी म्याराथुन दौडमा उनलाई ह्विलचेयरमा राखेर डगुराए। त्यो दोडमा भाग लिइसकेपछि रिकले कम्प्युटरमार्फत यो सन्देश टाइप गरे "बुबा, जब हामी डगुरिरहेका थियौँ तब मैले त आफूलाई अपाङ्ग भएको महसुस नै गरिनँ।"  
  बुबा डिकले त्यो आभास् रिकलाई धेरै धेरै पल्ट दिन खोजेका थिए। चार वर्षपछि दुबै बाबु छोरो अमेरिकाको बोस्टस शहरमा भएको म्याराथुन दौडमा भाग लिए। त्यसपछि कसैले ट्रियाथुनमा भाग लिन सुझाव दिए। त्यसमा बाइसाइकल चढ्ने, पौडि खेल्ने र दौड प्रतियोगितामा भाग लिनु पर्थ्यो। त्यसपछि ती दुवै जना सयौँ अरू खेल प्रतियोगितामा भाग लिए। रिकलाई बाबुले तान्ने वा घचेढेर दुवै सँगसँगै खेल प्रतियोगितामा भाग लिएका थिए। 
    
" 'मेरो बुबा शताव्दीकै पिता भन्दा कसैको असहमत हुँदैन।' रिकले कम्ट्युटरमार्फत त्यो सन्देश लेखे। रिक होयटको जीवन कहानीसँग हामीहरूका धेरै साझा अनुभवहरू छन्। रिक होयटका पिताले आफ्नो छोरोलाई धेरै माया गर्थे त्यसैगरी हामीहरूका परमेश्‍वर पिता हुनुहुन्छ जो हामीलाई धेरै प्रेम गर्नुहुन्छ, हाम्रो हेरचाहा गर्नुहुन्छ र हाम्रो निम्ति आफ्नो एकमात्र पुत्रलाई बलिको निम्ति यस पापी संसारमा पठाउनुभयो।
   रिकको अवस्था जस्तो हामी सबै पापले गर्दा कमजोरी र अशक्त भएका छौँ। जुन् बल वा शक्तिले हामी जिइरहेकाछौँ त्यो जीवन हामीले जिउनु पर्नेभन्दा धेरै टाढा छ। हामीहरूले आफ्नो बल र शक्तिले जतिसुकै प्रयास गरेतापनि हामीहरू अनन्त जीवनको भागिदार हुन हामी सुधार्न सक्दैनौँ। "पापले गर्दा हामी जुन् अवस्थामा परेका छौँ त्यो स्वाभाविक होइन। त्यसकारण हामीमा पुनर्जीवन हुने शक्ति परमेश्‍वरबाट मात्र आउनुपर्छ। नत्र भने त्यसको कुनै मूल्य हुँदैन।"-एलेन जी ह्वाइट, द मिनिस्त्री अभ हिलिङ्ग, पृ. ४२८बाट रूपान्तरित। हामीहरूभन्दा बाहिरबाट नै हामीलाई उद्धार गरिनुपर्छ किनभने अहिलेसम्मको स्थितिले हामीलाई यो स्पष्ट हुनुपर्छ कि हामी आफैले आफैलाई मुक्ति दिलाउन सक्दैनौँ।
    त्यसैकारण कतिपय मानिसहरूले रातमा आकाशतिर हेरेर आफूहरूबाट भन्दा बाहिर कुनै नक्षत्र वा ताराबाट सहायता आउला कि भनेर आशा गरिरहेको पाउँछौँ। कुनै उद्धारकर्ता वा मुक्तिदाता आउला कि भनेर आकाशबाट चिन्हहरू पनि हेरिरहेको पाउँछौँ। हामीहरूका आत्मिक पूर्खाहरू जो इस्राएलीहरू थिए तिनीहरू उद्धारकर्ताको आशामा रहेकाले त्यस उद्धारकर्ताको नाउँ दिएका थिए र उहाँ राजा दाउदको पुत्र जो नासरथको येशू हुनुहुन्थ्यो।
    येशूको जीवनकहानी मत्तीको सुसमाचारको पुस्तकमा दिएको बिषयलाई लिएर यो पुस्तक तयार गरिएको छ। मत्ती येशूलाई बिश्‍वास गर्ने यहूदी थिए। उनि येशूका बार्‍ह जना चेलाहरूमध्येमा एक थिए। आफूले परमेश्‍वरबाट प्रेरणा पाएकै आधारमा मत्तीले येशूको बारेमा आफ्नो दृष्टिकोण प्रस्तुत गर्दछन्। मर्कूस, लूका, र यूहन्नाले जस्तै मत्तीले पनि येशूको जीवनीलाई मानव जीवनसँगै जोडिएर प्रस्तुत गर्दछन्: उहाँको जन्म, उहाँको कार्यकाल, उहाँको मृत्यु, उहाँको पुनरुत्थान र उहाँ स्वर्गमा फर्किनुभएको। तर मत्तीले अत्यन्त जोड दिएर त्यस तथ्यलाई औँल्याउँछन् कि उहाँ स्वर्गबाट पठाइनुभएको प्रतिज्ञा गरिएको मसीह अर्थात् चुनिएका उद्धारकर्ता। मत्तीले आफ्ना पाठकहरूलाई यो बुझाउन खोजेका थिए कि इस्राएलको मुक्ति येशूमा मात्र छ। पुरानो करारको सबै अगमवक्ताहरूले येशूको बारेमा भविष्यवाणी गरेका थिए र पुरातन इस्राएलमा चलाइएका बलिप्रथाको प्रतिकताले येशूलाई नै औँल्याउँछ भनेर मत्तीले ठोकुवा गर्छन्।
    तत्कालिन येशूका श्रोतावर्गहरू यहूदीहरू थिए। तर उहाँले दिनुभएको आशा र मुक्तिको बरदान केवल यहूदी जातिमा मात्र सिमित नभएर हामी सबैको निम्ति हो। हामी रिक होएत जस्ता मानिसहरू हौँ जो हामी आफैबाट भन्दा हामीहरूलाई बाह्य शक्तिको आवश्यक छ यदि हामी मुक्ति चाहन्छौँ भने। हामी आफ्नै शक्ति वा बल तथा पुरुषार्थले स्वर्गको राज्यमा कहिले पनि पस्न सक्दैनौँ न त परमेश्‍वरले कोर्नुभएको आदर्शमा हामी हिँड्न नै सक्छौँ।
  अनि मत्तीले त्यस येशूको बारेमा वर्णन गर्दछन् जो हामीभन्दा बाहिरको शक्ति हुनुहुन्छ।
     पिएचडी उपाधी पाउनुभएका आन्डी नाश अमेरिकाको टेनस्सी भन्ने राज्यमा रहेको साउदरन एडभेन्टिस्ट विश्‍वविद्यालयको प्रोफेसर र पास्टर हुनुहुन्छ। उहाँले धेरै पुस्तकहरू लेख्‍नुभएको छ। तिनीहरूमा द हेस्टाक चर्च, र बुक अभ माथ्यु हुन जसले यो आभार व्यक्त गर्दछन् की: "हे दाउदको पुत्र अहिले हामीलाई उद्धार गर्नुहोस्।"

